
Գրության ստացման ամսաթիվը, գրության համարը

	1.
	ՀՀ բնապահպանության նախարարություն

1/04.3/11820-15; 21.08.2015 թ.
	Մագելի քարանձավը հանդիսանում է եզակի բնակության վայր Հայաստանի Կարմիր գրքում գրանցված և Բնության Պահպանության Միջազգային Միության Կարմիր ցուցակում  ընդգրկված չղջիկների տեսակների համար: Այստեղ է բնակվում Հայաստանում հարավային պայտաքիթ տեսակի ամենամեծ բնական պայմաններում  ինքնավերարտադրվող գաղութը, իսկ նշված քարանձավը   հանդիսանում է   հարավային պայտաքթի և այլ տեսակների համար ձմեռման  վայր: Քարանձավում հայտնաբերվել  է  Հայաստանի համար հազվադեպ  տեսակ համարվող  Արաքսյան գիշերաչղջիկների մայրական գաղութը, ինչպես նաև   ձեռնաթևավորների կարգին պատկանող ևս մի քանի տեսակ (սովորական երկարաթև, Մեհելիի պայտաքիթ  և ասիական լայնականջ): Հարակից տարածքում գոյություն ունեցող քարանձավներից ոչ մեկը հավանաբար չի կարող բնակության վայր  հանդիսանալ այդ  տեսակների  համար` համապատասխան էկոլոգիական պայմանների բացակայության պատճառով:

Ելնելով վերոգրյալից` անհրաժեշտ է հանել նախագծով հաստատվող հավելվածի 1-ին կետը: 

Միաժամանակ հայտնում եմ, որ անհրաժեշտ է վերախմբագրել նախագծով հաստատվող հավելվածի 2-րդ կետը, քանի որ Մագելի քարանձավի փորձը հնարավոր չէ կիրառել Հայաստանի Հանրապետության մյուս քարանձավների համար, յուրաքանչյուր քարանձավ  յուրօրինակ է իր տեսակով:
	Ընդունվել է մասամբ 


	Հավելվածի 2-րդ կետում կատարվել են համապատասխան փոփոխություններ:

Ինչ վերաբերում է 1-ին կետին, ապա խնդիրը բազմիցս քննարկվել է շահագրգիռ կողմերի մասնակցությամբ և ձևավորվել ընդհանուր ընկալում, որ քարանձավների (ներառյալ էկոհամակարգերի) պահպանության լավագույն միջոցը դրանց օգտագործումն է սահմանված պահանջներին ու նորմերին համապատասխան:  

Նշենք նաև, որ 2014 թվականին ՀՀ մշակույթի նախարարության կողմից արդեն իսկ նախաձեռնվել է  մրցութային գործընթաց`  Մագելի քարանձավը զբոսաշրջության նպատակով օգտագործման հանձնելու   նպատակով: Ընդ որում  ներկայացված  ծրագիրը ունեցել է շրջակա միջավայրի վրա ազդեցության փորձաքննության դրական եզրակացություն:

	2.
	ՀՀ տարածքային կառավարման և արտակարգ իրավիճակների նախարարություն

1/02.1/11604-15;  13.08.2015 թ.
	Առարկություն, առաջարկություն չունի 

